
01/ QUEN SOMOS
Presentación

Amigas da Terra é unha asociación
ecoloxista que ten como misión o
fomento do cambio local e global cara a
unha sociedade máis respectuosa co
medio ambiente, xusta e solidaria.

Valores

● Xusta e solidaria

● Próxima ás persoas

● Comprometida socialmente

● Global e local

● Construtiva e positiva Educativa

● Activista e reivindicativa

● Aberta e dialogante

● Pacifista e non violenta

● Democrática e participativa

● Independente e laica

Visión: Un mundo onde todos os seres
vivos e pobos vivan con dignidade en
harmonía coa natureza.

Obxectivos:

● Protexer o medio ambiente,
entendido no máis amplo sentido.

● Defender os intereses xerais de
persoas consumidoras e usurias

● Promover alternativas baseadas
no desenvolvemento sostible.

● Mellorar a calidade de vida das
comunidades humanas en todas
as súas facetas.

● Promover a educación integral a
todos os niveis e ámbitos,
incluíndo a promoción de
actitudes positivas e activas de
cara ao medio, á igualdade entre
os sexos e actitudes pacifistas.

ORGANIGRAMA

Xunto con outras organizacións análogas e homónimas, está integrada en Amigos de la
Tierra, unha ONG clásica no estado español, que vén traballando de forma continua máis
de vinte e cinco anos. Esta organización forma parte á súa vez de Friends of the Earth
International (Amigos de la Tierra Internacional), organización nada nos Estados Unidos,
Reino Unido e Suecia no ano 1971 e que foi estendéndose ata o día de hoxe a 70 países
dos 5 continentes. España figura como membro no ano 1979.

XUNTA DIRECTIVA

Presidenta: María Durán Beloso

Secretaria: María Teresa Muñiz Álvarez

Tesoureiro: Gustavo Cochón Rodríguez

Vogal: Beatriz Tato Salgado

Vogal: Virginie Weichmann

EQUIPO TÉCNICO

Laura Casal Guillán: Técnica Área de Cooperación e EpTS

María Durán Beloso: Técnica Área de Recursos Naturais e Residuos

Patricia Iglesias Fernández: Técnica de Educación para a Transformación Social (EpTS)

Ángel Vázquez Dorrío: Técnico de Voluntariado e Administración

PERSOAS SOCIAS E VOLUNTARIAS

Amigas da Terra conta actualmente con 120 persoas socias, entendo por tal aquelas que

cumpren os requisitos do artigo 7º dos Estatutos: “Poderan ser integrantes da asociación

todas aquelas persoas físicas (maiores de idade e con plena capacidade de obrar) ou xurídicas
(tralo acordo do órgano competente), que reúnan os seguintes requisitos: a.persoas que teñan
interese no desenvolvemento dos fins da asociación, b.que formalicen a súa integración
mediante a cobertura do documento de incorporación”.

4 Memoria de actividades 2022



PLATAFORMAS ÁS QUE PERTENCEMOS

Alianza pola Emerxencia Climática

Alianza Residuo Cero

Apoios colectivos á Asociación Monte
Pindo Parque Natural

Break free from plastic

Consello Forestal de Galicia

COOP57 Galicia

Consello Galego de Medio Ambiente

Consello Municipal de Cooperación
Internacional e Solidariedade (Concello de
Vigo)

Comité de Defensa do Monte Galego

Coordinadora “Eólica así non”

Coordinadora galega “Fondos Next
Generation”

Coordinadora Estatal Stop Gandeiría
Industrial

Coordinadora Galega de ONGD

Cousa de Raíces

Movemento Galego Polo Clima

Plataforma A Ría Non Se Vende

Plataforma Auga Limpa Xa

Plataforma para a Defensa da Cordilleira
Cantábrica

Plataforma pola Protección da Serra do
Galiñeiro

Plataforma Por un monte galego con
futuro

Plataforma por un novo modelo
enerxético

Plataforma Galiza Non Se Vende

Plataforma "Galiza, Un Futuro sen
Carbón"

Plataforma Ríos Limpos

Plataforma Stop Eólicos Xurés-Celanova

Surexprot, fóra!

Rede Composta

Rede Retorna

Zero Waste Europe

03/ ÁREAS: Recursos Naturais e

Residuos
Durante este ano a formación e capacitación na mestría en compostaxe constituiu a
principal liña de traballo forte da organización.

A continuidade no traballo da comunidade residuos cero nas universidades galegas,
marcou a apertura clara cara a visión residuo cero que levamos anos promovendo.

O panorama lexislativo intenso tamén definiu o traballo na primeira parte do ano coa
aprobación da nova Lei de residuos que modifica sustancialmente o panorama lexilslativo
do país.

Mestría en compostaxe

Organizamos por segundo ano consecutivo catro cursos básicos de mestría en
compostaxe, tres deles no marco do programa Empleaverde da Fundación Biodiversidade
e un coa Xunta de Galicia; co fin de aportar aptitudes e coñecementos a poboación en
situación de desemprego e dar resposta á problemática ambiental de residuos.

Este programa , supón por unha banda unha alternativa real de emprego para persoas en
situación de especial vulnerabilidade, tales como mulleres, persoas entre 35 e 45 anos,
residentes en zonas rurais e/ou áreas protexidas, persoas migrantes, persoas con
diversidade funcional, entre outros colectivos. E por outro, ofrecer solucións á
problemática ambiental na xestión de residuos, cumprindo coa obrigatoriedade de recoller
de xeito separado a fracción orgánica dos residuos municipais e xestionala
preferentemente mediante compostaxe.

Compostaxe en Ramirás

O concello de Ramirás iniciou por vez primeira este ano un proxecto de compostaxe
doméstica dirixido á súa vecindade, buscando dar resposta á problemática de residuos que
sufren todos os concellos galegos.
O programa dirixiuse a 20 familias do termo municipal e contou cunha formación teórica e
visitas de acompañamento e seguemento ás familias.

Residuo Cero

Universidade polo residuo cero: Revolta Zero Waste: O grupo de voluntarios e
voluntarias de Amigas da Terra, traballamos nun novo proxecto de construción de accións
que visibilizan as alternativas e as boas prácticas ao redor dun uso máis consciente dos
recursos, desde os nosos hábitos cotiáns e nos espazos de acción que transita a diario a
xente nova. R(e)-VOLTA ZERO WASTE. As accions desenvolvéronse nas Universidades de
Santiago e Vigo.

7 Memoria de actividades 2022



Presión Política

Alianza residuo cero: A alianza residuo cero xunta o traballo e experiencia das
principais organizacións ecoloxistas do estado en maetria de residuos. Este ano
consolidámola cun forte traballo de presión no marco das transposicións europeas de
varias normativas de gran importancia para os vindeiros anos como son a Lei estatal de
residuos (e por tanto a galega), a directiva de plásticos, o Real decreto de envases.
Participamos nas consultas públicas de todas elas con alegacións e con reunións coas
representantes políticas correspondentes.
Este espazo constitúe unha importante oportunidade de xuntar esforzos e fortalecer o
noso traballo.

03/ÁREAS: Soberanía Alimentaria
Proxecto Dg-Agri

Colaboramos no proxecto estatal de DG-AGRI organizando diversas actividades de
educación e sensibilización ambiental para coñecer como a Política Agraria Común pode
contribuír á transición ecolóxica. Destacamos a realización de diversos obradoiros
prácticos sobre cocina vexetariana e vegana realizados nas cidades de Vigo e Pontevedra;
un concurso de receitas veganas xunto coa elaboración dun receitario. Tamén realizamos
varias visitas a proxectos de granxas e hortas agroecoloxicas coma a granxa rexenerativa
Casa da Fonte e ao proxecto agroecolóxico Trasdeza Natur. Finalmente organizamos un
concurso concurso fotográfico sobre hortas ecolóxicas para visibilizar a diversidade das
hortas que hai en Galicia.

Sensibilización e difusión de informes

En Galicia tivo lugar o seminario internacional "Agroecoloxía ou Barbarie", organizado por
Vía Campesiña e no que participaron varias activistas do grupo local. O seu obxectivo foi
analizar o modelo agroindustrial desde a perspectiva da produción campesiña, dos
dereitos laborais, dos dereitos das mulleres, do medio ambiente e da Soberanía
Alimentaria dos pobos. Froito deste encontro elaborouse unha estratexia común de loita
contra a agroindustria e un manifesto que recollía esta análise e posición política.

Tamén fixemos difusión de diferentes informes e publicacións elaborados a nivel estatal
coma “O Atlas da Carne: a gandería industrial devora o planeta” para denunciar os
impactos da gandería industrial; “Desmantelar o patriarcado (tamén) con soberanía
alimentaria”, nos que se propón a agroecoloxía como ferramenta para construír soberanía
alimentaria e para erradicar ao patriarcado; “Alimentos industriais, traballo precario” no
que se expón as malas practicas da agroindustria e “A urxencia dunha transición
agroecolóxica en España” onde se evidencia a gran dependencia do exterior do sistema
alimentario

Hortas comunitarias

Continuamos a traballar nas hortas comunitarias da Universidade de Vigo e en Ourense.

Rede de Eco Hortas Escolares

A través de dous proxectos de Educación para o Desenvolvemento, financiados pola Xunta
de Galicia, continuamos co fortalecemento da Rede de Eco Hortas Escolares, impulsada
por Amigas da Terra e que conta na actualidade con 14 centros participantes.

No 2022 leváronse a cabo as seguintes actuacións:

-Elaboración dun itinerario de integración de participación na Rede para a
incorporación de novos centros, que define os compromisos e actividades nos diferentes
eidos de actuación do programa, durante 3 cursos escolares.

-Integración de 5 novos centros educativos a través do Plan Proxecta, da Consellería de
Educación. Deste modo, a Rede pasou a estar constutída por 14 centros no curso
2022-2023. Cabe sinalar que estes novos centros permitiron ampliar a Rede a outras
provincias (A Coruña e Lugo) e incluír a outros niveis educativos (secundaria, a través dun
IES).

Todos os centros, tanto os 9 centros integrados como os 5 de nova incorporación, reciben
o apoio técnico preciso para desenvolver durante o curso escolar actividades de horta con
diferentes grupos de alumnos/as.

-Celebración do curso de “Horta Escolar Ecolóxica”, impartido pola cooperativa
Germinando. Completaron o curso 7 docentes dos 5 centros educativos seleccionados no
Plan Proxecta, xunto con outros 10 docentes doutros centros educativos galegos que non
participan da Rede. Todos eles realizaron un traballo que consistiu na elaboración dunha
unidade didáctica para traballar na aula contidos relacionados coa horta escolar.

-Continuidade no acompañamento e formación aos grupos de familias voluntarias
constituídos en 5 dos centros integrados. No primeiro trimestre do curso 22-23, levouse a
cabo nos 5 centros un taller de indagación para a identificación conxunta de necesidades e
a elaboración dun plan de traballo individualizado.

03/ ÁREAS: Biodiversidade
Traballamos principalmente no ámbito de incidencia política mediante a realización de
numerosas alegacións a proxectos de parques eólicos presentando mais de 125 escritos;
denuncias de verteduras de augas; vertedoiros ilegais de residuos; denuncias de malos
tratos animais coma o acontecido no desfile de nadal de Ourense e apoiamos a
manifestación “Touradas nunca máis” en Pontevedra; contra a destrución do patrimonio na
Ribeira Sacra e San Pedro de Rocas; e diversas denuncias de talas de árbores.

Xunto coa plataforma Por un Monte Galego con Futuro denunciamos diante da Fiscalía e
da Valedora do pobo o desleixo de funcións do goberno da Xunta de Galicia fronte a vaga
de incendios do verán que arrasou ecosistemas de gran valor coma o parque natural do
Invernadeiro, Macizo Central ourensán, Serra do Courel... e sumámonos ás concentracións
contra os incendios forestais ante a vaga de incendios do verán na que se acadaron máis
de 30000 ha queimadas.

Tamén participamos no Consello Forestal de Galicia demandando a creación dunha mesa
de Comunidades de Montes Veciñais en Man Común e presentamos varias queixas sobre o
Plan de prevención e defensa contra incendios forestais de Galicia (PLADIGA) que non está
cumprindo os seus obxectivos.

Ase mesmo celebramos o Día Internacional de Acción por los Ríos, denunciando o
lamentable estado de moitos ríos galegos polos impactos gravísimos da minaría e
participamos nas Xornadas Agroforestais, onde falamos da nosa experiencia sobre
voluntariado nas repoboacións forestais despois dos grandes incendios, nomeadamente
expondo o que fixeramos na localidade de Tourón (Melón).

03/ÁREAS: Xustiza Climática

Este ano supuxo unha profundización da crise climática e enerxética na que estamos
inmersas como sociedade. A invasión de Ucraína e a conseguinte suba de prezos do gas e
do petróleo, supuxo unha nova escusa para afondar en propostas lexislativas que
permiten ás grandes empresas do oligopolio enerxético.

Centramos o traballo da área na loita por unha transición enerxética xusta e real,
apoiándonos principalmente en dúas patas: por unha banda continuamos participando
activamente na resposta da sociedade civil fronte á invasión de macroproyectos eólicos a
través da Coordinadora Eólica, Así Non e da Plataforma Stop Eólicos Xurés Celanova, así
como na difusión de actividades de outros colectivos que se opoñen ao espolio enerxético
do noso territorio. Nesta mesma liña de traballo tamén presentamos alegacións a máís de
120 proxectos de implantación de parques eólicos no país. Por outra banda
profundizamos nunha alternativa a este modelo enerxético que padecemos,
desenvolvendo decenas de accións enmarcadas no proxecto LIFE de impulso ás
comunidades enerxéticas, como fórmula democratizadora e transformadora do sistema
enerxético actual.

Para colaborar co impulso ás comunidades enerxéticas en Galicia mapeamos as iniciativas
que se estaban poñendo en marcha, visitamos cinco delas e contactamos e colaboramos
con diferentes axentes que están a traballar para desenvolver esta nova figura no
territorio. Para difundir a súa utilidade e posibilidades á hora de democratizar o sistema
enerxético, participamos en charlas, eventos e xornadas nas catro provincias galegas,
respondendo á chamada de agrupacións veciñais, colectivos e comunidades de montes
que querían coñecer en detalle esta nova posibilidade para desenvolver proxectos
enerxéticos.

A identificación de axentes singulares no noso territorio levounos a contactar con
numerosas comunidades veciñais de montes. Sendo estas entidades de propiedade
colectiva e con implantación secular no noroeste peninsular, non poden ser recoñecidas
como comunidades enerxéticas por cuestións lexislativas e xurídicas, o que supón un freo
para a implantación de proxectos de enerxía comunitaria. A partir de aquí intentamos
trasladar esta realidade complexa a nivel estatal e favorecer unha incidencia política a nivel
de Ministerio desde esta barreira intrinsecamente galega.

Incidencia política

En marzo aportamos achegas á consulta previa para a elaboración dunha futura Lei do
Clima galega, da que aínda non sabemos nada, e contactamos coas deputacións e
administracións autonómicas máis relevantes, así como con grupos políticos con
representación parlamentaria e con pequenas agrupacións municipais, dándolles a
coñecer o noso traballo neste eido e achegando medidas e ferramentas que poden axudar
a desenvolver as comunidades enerxéticas no país. Destacar que unha deputación galega e
dúas agrupacións municipais coas que falamos presentaron propostas neste senso,
solicitándonos asesoramento nalgún aspecto.

Alianzas

Dentro da nosa participación na Coordinadora Eólica Así Non, cabe destacar a
manifestación nacional que tivo lugar o 5 de xuño en Santiago de Compostela, Día do
Medio Ambiente, e as diferentes manifestacións distribuídas por todo o territorio
realizadas o 11 de decembro, no Día das Montañas.

Continuamos apoiando o traballo pola descarbonización de Galicia a través da Plataforma
Galiza un Futuro sen Carbón coa que tamén fixemos achegas á lei do clima e denunciamos
a decisión do Ministerio para a Transición Ecolóxica de autorizar o peche de só dous dos
catro grupos da central de carbón de As Pontes contribuiu aínda máis ao esperado
aumento interanual das emisións de gases causantes de cambio climático da produción
eléctrica galega, favorecido pola baixa produción renovable.

Denuncias ambientais

03/ÁREAS: Cooperación e Educación
para o Desenvolvemento

Mellora do exercicio dos dereitos das mulleres co acceso á xustiza de xénero, a
soberanía alimentaria e o empoderamento económico en el Corpus e Namasigüe,
Honduras

Este proxecto, financiado por Cooperación Galega e iniciado en 2021, levouse a cabo en
colaboración coa Asociación Mujeres Defensoras de la Vida (AMDV) de Honduras.

Entre os principais resultados destaca o desenvolvemento dunha escola de formación
integral para a prevención da violencia contra as mulleres e as nenas. Mellorouse o acceso
á xustiza de xénero e o acompañamento de defensoras e vítimas de violencia coa
coordinación con instancias de xustiza, acompañando 14 casos de mulleres sobreviventes
de violencia.

Desenvolvéronse tamén 6 Escolas de Campo Agroecolóxicas coas que se logrou a posta en
marcha de 338 hortas familiares biointensivas manexadas por mulleres rurais para a
produción de alimentos nutritivos e plantas medicinais.

Por último, promovéronse iniciativas económicas locais lideradas por mulleres, que
puxeron en marcha diversos negocios locais (elaboración de comidas, nacatamales, venda
de sementes e doces, xastrería, panadaría, respostaría, elaboración de tortillas…) cos que
estas mulleres mellorarán a súa independencia económica e autoestima.

Mellora do exercicio dos dereitos das mulleres rurais cunha vida saudable e libre de
violencias e co empoderamento económico en comunidades de el Corpus, Honduras

Esta iniciativa, financiada pola Deputación de Pontevedra e executada tamén no 2022 con
AMDV, é un proxecto complementario ao anterior.

Como principais logros destacamos tres. En primeiro lugar, a construción participativa dun
documento de demandas das mulleres coa Rede de Mulleres de El Corpus e o seguimento
ao cumplimento da política municipal de xénero e o POA 2022 da Oficina Municipal da
Muller, logrando a implementación de cinco accións do plan.

En segundo lugar a formación a 48 acompañantes e promotoras legais de El Corpus sobre
acceso á xustiza de xénero e acompañamento a víctimas de violencia de xénero e sobre
protocolos de seguridade e protección de de defensoras dos dereitos das mulleres.

En terceiro lugar, e para o impulso dos negocios liderados por mulleres, construíuse
participativamente unha plataforma virtual para a promoción e comercialización
diferenciada da producción agroecolóxica e artesanal local.

Fortalecemento da sustentabilidade económica, social, ambiental e tecnolóxica do
sector apícola, agrícola e acuícola en Chinandega, Nicaragua

Este proxecto, financiado por Cooperación Galega, levouse a cabo xunto con Fundación
Lider, entidade socia no proxecto, se ben se prorrogou e rematará en maio de 2023. O
obxectivo principal é mellorar a actividade e os ingresos de varias cooperativas agrícolas,
apícolas e acuícolas a través da ampliación da capacidade produtiva, de transformación
(para incrementar o valor agregado) e de comercialización dos seus produtos, promovendo
a integración e a capacidade de emprendemento da muller no tecido produtivo.

En concreto, mellorarase o Índice de Sostibilidade das cooperativas, así como a seguridade,
inocuidade e capacidade produtiva de 6 plantas de procesamento de alimentos. Tamén se
promoverá o posicionamento e comercialización dos produtos e subprodutos das
cooperativas en mercados locais, tanto físicos como dixitais.

Apoio á mellora da competitividade e eficiencia produtiva de emprendementos
liderados por mulleres asociadas a tres cooperativas de Chinandega, Nicaragua

Nos municipios de Somotillo y Posoltega tivo lugar esta intervención, financiada polo
Concello de Vigo, que buscaba como obxectivo xeral mellorar as condicións de vida de
familias rurais de Chinandega a través de modelos de agronegocios máis sostibles e
adaptados ao contexto de crise económica e sanitaria.

Para isto, realizouse un diagnóstico de economía circular e puxéronse en marcha medidas
de mellora en dúas plantas de procesamento de alimentos que utilizan as cooperativas
beneficiarias do proxecto (plátano, millo e anacardo). Facilitouse tamén o rexistro oficial de
novos produtos obtidos de partes non aproveitadas ou subprodutos do alimento, 6 dos
cales foron incluídos na web de comercio online conocida como “Mercaditos de Montaña”,
https://mercaditodelasmontanas.com/.

Alianzas acuícolas entre o sector cooperativo, para o crecemento económico e
redución de impactos ambientais en zonas de áreas protexidas de Chinandega

Da man de Fundación Lider e a Universidad Nacional Autónoma de Nicaragua
(UNAN-León), iniciamos este proxecto en 2022 que traballará con 12 cooperativas do sector
pesqueiro e acuícola ubicadas en 2 municipios do departamento de Chinandega (El Viejo y
Somotillo).

Ao longo do proxecto sistematizaranse experiencias de mulleres que lograron unha
participación significativa e real no sector pesqueiro, celebraranse talleres mixtos sobre
roles de xénero nas cooperativas e realizaranse campañas de protección ambiental do
ecosistema de manglar.

Para mellorar a produtividade das cooperativas tamén se establecerán estanques para a
cría artesanal de camarón e se mellorará a cría de pargo en gaiolas flotantes. Unido a iso,
levaranse a cabo estratexias para a mellora da comercialización dos produtos pesqueiros.

Mellora da equidade de xénero, a soberanía alimentaria e a dinamización económica
local co exercicio dos dereitos políticos, económicos, sociais, culturais e ambientais
das mulleres rurais en Pespire (Honduras)

En colaboración coa Asociación de Desarrollo Pespirense (ADEPES) iniciamos a a mediados
do 2022 un novo proxecto en Honduras, que busca tres resultados.

O primero relacionado co empodaramento das mulleres para a incidencia ante os
tomadores de decisións e que estes cumplan coa implementación de políticas, plans e
estratexias para a equidade de xénero.

Un segundo resultado propón o acceso á formación e a implementación de tecnoloxías
resilientes á variabilidade climática para a produción de alimentos, a mellora das sementes
locais e a protección da biodiversidade no territorio. E un terceiro resultado está enfocado
en brindar ferramentas prácticas ás mulleres para a implementación de negocios
rentables, a asociatividade en caixas rurais e o acceso a servizos financieros inclusivos e
mercados alternativos.

Mulleres bravas de Honduras e Galicia. Tendendo pontes entre defensoras da vida

Este proxecto levouse cabo en consorcio con Enxeñería Sen Fronteiras Galicia, co
financiamento de Cooperación Galega durante os anos 2021 e 2022. Tivo como obxectivo
reflexionar sobre as problemáticas globais relacionadas coa sobreexplotación de recursos
naturais en todo o mundo e que afectan especialmente aos países empobrecidos
(extracción de materias primas, produción de enerxía, e explotación da terra, entre outras),
a través da conexión das realidades de Honduras e Galicia.

Para iso organizáronse dúas xiras de 5 mulleres activistas hondureñas. Entre marzo e abril
de 2022 visitáronnos 3 activistas (Yenni Karina Aguilar, Adolfina Contreras e Coralia
Argentina Turcios), quenes visibilizaron as súas loitas contra proxectos enerxéticos e
mineiros das súas comunidades.

Doutra banda, en maio de 2022 visitaron Galicia, Leny Suyapa Betancourt, gandeira, e
Francisca Sipriana Muñoz, labrega, quenes compartiron as súas experiencias vitais como
produtoras pero tamén activistas e defensoras da terra no seu país.

Todas elas participaron no curso “Escola de Sustentabilidade e Cidadanía Global” celebrado
na UVigo e na USC, de forma paralela. Tamén formaron parte de encontros institucionais e
con proxectos produtivos e plataformas da sociedade civil semellantes en Galicia.

Calendario mulleres do mar

Como actividade de sensibilización relacionada cun proxecto de cooperación en Nicaragua,
realizamos en colaboración coa Asociación de Mulleres Salgadas, un calendario trimestral
de peixes e mariscos de temporada (ilustrado con fotografías de mulleres traballadoras do
sector pesqueiro galegas e nicaraguanas).

O calendario, ademais das ilustracións dos peixes e mariscos de cada trimestre,
completouse con pequenos textos biográficos e datos sobre as problemáticas ambientais e
sociais deste sector, e un resumo de boas prácticas para exercer un consumo consciente e
responsable deste tipo de alimentos.

As 2 mulleres nicaraguanas (Arely Flores Manzanarez e Geralyn Benavides Mendoza) foron
escollidas polo equipo de Amigas da Terra en Nicaragua, mentes que as 2 mulleres galegas
(Alicia Rey Conde e Rocío Patón Rial) foron seleccionadas por Mulleres Salgadas. En xaneiro
de 2023 completouse esta actividade co reparto de exemplares impresos deste calendario
no Mercado de Vialagarcía de Arousa.

04/ ACTIVISMO E PARTICIPACIÓN

Voluntariado local

Durante o ano fixemos varias sesions de acollida a novas activistas que se achegaron á
organización, a maior parte delas procedentes da universidade e derivadas dos proxectos
Universidade polo residuo cero que levamos xa dous anos desenvolvendo.

Dentro do proxecto da convocatoria de Iniciativa Xove, Residuo Cero e do IRPF Galego,
desenvolvemos varias sesións teoricas e prácticas no eido da universidade
fundamentalmente, levando a cabo distintas conferencias e talleres participativos en
diferentes ámbitos como co obxectivo da sensibilización da sociedade na problemática dos
residuos e as súas alternativas.

O proxecto centrouse fundamentalmente na visibilizacion e no cambio de hábitos de
consumo nas cafeterías das universidades, pero estivo acompañado dunha intensa
campaña de comunicación sobre as boas prácticas na universidade.

No mes de xuño concluimos con un obradoiro de indagación para explorar a continuidade
das seguintes accións.

A través da convocatoria de IRPF Galego, continuamos traballando coa mocidade galega,
esta vez desenvolvendo un curso de Mestria en compostaxe destinado a menores de 35 e
persoas socialmente vulnerables , contribuindo asi a profesionalizar un sector con un
amplo potencial nos vindeiros meses e anos de cara a unha mellor xestión da materia
orgánica nos concellos galegos.

Ademais da xa nosa tradicional participación nas folgas e convocatorias do 8M, a nivel
interno continuamos o noso traballo e compromiso na loita pola xustiza de xénero coa
finalización do Plan de Igualdade da asociación por parte da comisión de igualdade creada
dentro da organización.

Voluntariado Europeo

Amigas da Terra continúa sendo organizacións de envío de proxectos de mobilidade
europea para xente nova, e durante este ano 2022 enviamos a unha voluntaria a Irlanda
onde colaborou nun proxecto medio ambiental.

O proxecto desenvolveuse na asociación Good Energies Alliance Ireland (GEAI), durante un
ano e no cal a voluntaria participou en campañas de sensibilización sobre o cambio
climático e enerxías renovables.

05/ PROXECTOS
"Mellora do exercicio dos dereitos das
mulleres co acceso á xustiza de xénero,
a soberanía alimentaria e o
empoderamento económico en El
Corpus e Namasigüe, Honduras"
Financiador: Xunta de Galicia
Data inicio e fin: 2021-2022
Importe (subvención): 175.000,00€
Beneficiarios/as: 1.862 persoas
Área: Cooperación

“Fortalecemento da sustentabilidade
económica, social, ambiental e
tecnolóxica do sector apícola, agrícola
e acuícola en Chinandega, Nicaragua"
Financiador: Xunta de Galicia
Data inicio e fin: 2021-2022
Importe (subvención): 175.000,00€
Beneficiarios/as: 351 persoas
Área: Cooperación

“Mellora do exercicio dos dereitos das
mulleres rurais cunha vida saudable e
libre de violencias e co
empoderamento económico en
comunidades de El Corpus (Honduras)”
Financiador: Deputación de Pontevedra
Data inicio e fin: 2021-2022
Importe (subvención): 15.000,00€
Beneficiarios/as: 326 persoas
Área: Cooperación

“Apoio á mellora da competitividade e
eficiencia produtiva de
emprendementos liderados por
mulleres asociadas a tres cooperativas
de Chinandega, Nicaragua”

Financiador: Concello de Vigo
Data inicio e fin: 2022
Importe (subvención): 9.819,25€
Beneficiarios/as: 93 persoas
Área: Cooperación

“Alianzas acuícolas entre o sector
cooperativo, para o crecemento
económico e redución de impactos
ambientais en zonas de áreas
protexidas de Chinandega, Nicaragua”
Financiador: Xunta de Galicia
Data inicio e fin: 2022-2023
Importe (subvención): 175.000,00€
Beneficiarios/as: 286 persoas
Área: Cooperación

“Mellora da equidade de xénero,
a soberanía alimentaria e a
dinamización económica local co
exercicio dos dereitos políticos,
económicos, sociais, culturais e
ambientais das mulleres rurais en
Pespire (Honduras)”
Financiador: Xunta de Galicia
Data inicio e fin: 2022-2023
Importe (subvención): 175.000,00€
Beneficiarios/as: 571 persoas
Área: Cooperación

"Rede de Eco Hortas Escolares"
Financiador: Xunta de Galicia
Data inicio e fin: 2021-2022
Importe (subvención): 23.795,50€
Beneficiarios/as: 1.008 persoas
Área: Cooperación (Educación para a

Transformación Social)

"Rede de Eco Hortas Escolares"
Financiador: Xunta de Galicia
Data inicio e fin: 2022-2023
Importe (subvención): 28.121,00€
Beneficiarios/as: 420 persoas
Área: Cooperación (Educación para a
Transformación Social)

"Mulleres bravas de Honduras e
Galicia. Tendendo pontes entre
defensoras da vida”
Financiador: Xunta de Galicia
Data inicio e fin: 2021-2022
Importe (subvención): 11.010,00€ (*)
(*) Proxecto en consorcio con
Enxeñería Sen Fronteiras. Incluido o
orzamento xestionado por Amigas da
Terra
Beneficiarios/as: 500 persoas
Área: Cooperación (Educación para a
Transformación Social)

"Iniciativa Xove: Residuo Cero Lab"
Financiador: Xunta de Galicia
Data de inicio e fin: 2022
Importe: 5.000,00€
Beneficiarios/as: 222 persoas
Área: Voluntariado

"Fomento e realización de actividades
de voluntariado"
Financiador: Xunta de Galicia
Data de inicio e fin: 2022
Importe: 1467,84€
Beneficiarios/as: 35 persoas
Área: Voluntariado

“A Universidade en Acción polo
Residuo Cero”
Financiador: Xunta de Galicia
Data de inicio e fin: 2022
Importe: 5.824,54 €
Beneficiarios/as: 20 persoas
Áreas: Voluntariado e Recursos Naturais
e Residuos

“Mestría en compostaxe para a
Xuventude”
Financiador: Xunta de Galicia
Data de inicio e fin: 2022
Importe: 6.621,79 €
Beneficiarios/as: 9
Área: Recursos Naturais e Residuos

"Programa de compostaxe doméstica
Concello de Ramirás"
Financiadores: Concello de Ramirás e
Xunta de Galicia
Data de inicio e fin: 2022
Importe: 1.472,57 €
Beneficiarios/as: 20 familias
Área: Recursos Naturais e residuos

06/ COLABORACIÓNS
A Arca da Noe
Abonos Lourido
A Cambalhota
A Milpa do Salnés
Alarma en Terra de Montes
Aldea Cooperativa
Alianza Residuo Cero
Alternativa Veciñal de Antas de Ulla
Amigas das árbores de Ourense
Amigos de la Tierra
Amigos de la Tierra Europa (FOEE e
YOUNGFOEE)
Área de Responsabilidade Social e
Cooperación da UVigo
Arousa en Transición
Arredor do rural
Asamblea de cooperación pola paz
As Caseteiras
Asociación de Afectados polas Canteiras de
Budiño
Asociación de afectados polo vial de Beade
(AVIBE)
Asociación de Desarrollo Pespirense
(ADEPES), Honduras
Asociación de Mujeres Defensoras de la Vida
(AMDV), Honduras
Asociación de Mulleres Salgadas
Asociacion DOA
Asociación para a Defensa Ecolóxica de
Galiza (ADEGA)
Asociación Pola Defensa da Ría (APDR)
Asociación Xuvenil Amencer
Asociación Veciñal San Breixo de Seixalbo
Boa Vida inclusión activa
Catro Ventos Editora
CEIP Anexa

CEIP A Doblada
CEIP Cedeira
CEIP de Prácticas
CEIP nº1 de Tui
CEIP Reboreda
CEIP San Sadurniño
CEIP San Salvador de Teis
CEIP Seixalbo
CEIP Sobreira-Valadares
Centro Etnográfico do Mandeo, Teixeiro
CEXEF (Centro de Estudos de Xénero e
Feministas)
CGONGD (Coordinadora Galega de ONGD)
Club Faro de Vigo
COGAMI
Colectivo do Vento
Colectivo Loairas
Coop 57
CPR Possumus
CPREX Gándara International School
Comando Ghichas do Valmiñor
Comunidade de Montes en Man Común de
Couso (Gondomar)
Comunidade de Montes en Man Común de
Teis
Comunidade de Montes en Man Común de
Vincios
Comunidade de Montes en Man Común de
Tameiga
Comunidade Enerxética de Buchabade
Comunidade Enerxética de Froxán
Concello de Allariz
Concello de Carballo
Concello de Covelo
Daiqui, alimentos ecolóxicos

Departamento de Psicoloxía Social, Básica e
Metodoloxía da USC
Deputación de Pontevedra
Dirección Xeral de Relacións Exteriores e coa
Unión Europea, Xunta de Galicia
Dirección Xeral de Xuventude e Voluntariado,
Xunta de Galicia
Ecocelta
Ecoloxistas en Acción
Economías Bioregionales
EEI Vila Laura
EEI Monte da Guía
Enxeñería sen Fronteiras
Escola de Tempo Libre Xaruma
ESCULCA
Espazo Coop Unión de Cooperativas Galegas
Estrategia y Gestión Ambiental
Fiare Banca Ética
Francesco Storino
Fundación Antón Losada
Fundación Luchadores Integrados al
Desarrollo de la Región (LIDER)
Fundación Monte Escola
Germinando Iniciativas Socioambientales
Granxa A Curiscada
Granxa Casa da Fonte
Greenpeace Galicia
Grupo de investigación da UdC ECIGAL
Grupo Scout Ilex 695
Horta biointensiva "O Torno"
Horta do Cadaval
IES Monte Castelo
INJUVE - Instituto de la Juventud de España
Iván Rodríguez Castro
La Voz de Galicia
Marcha Mundial das Mulleres
Millo e Landras
Movemento Ecoloxista da Limia
Movemento Galego polo Clima
Nais polo Clima
Negras que cambiaron el mundo

Nosa Enerxía, sociedade cooperativa galega
OEGA-Observatorio Eólico de Galicia
Onda Cero
Oficina de Desenvolvemento Sostible da USC
Organización Galega de Comunidades de
Montes
Plan Proxecta, Consellería de Educación
Plataforma Casalonga Limpa de Residuos
Plataforma Defensa da Ría Arousa
Plataforma Defensa da Ria de Vigo
Plataforma Galiza, un futuro sen carbón
Plataforma Mina Touro O Pino Non
Plataforma para a Protección da Serra do
Galiñeiro
Plataforma SOS Suído
Provivienda
Rede Social Galicia Sur
Renovables de Liñares, SCG
Salvemos Catasos
Semente, Grupo de consumo
SEPIU (Servizo de Participación e Integración
Universitaria da USC)
SLG - Sindicato Labrego Galego
STEG - Sindicato de traballadores do ensino
galego
Subdirección Xeral de Meteoroloxía e Cambio
Climático
Suburbia, Formaçom, investigaçom e
facilitaçom transfeminista
Teixugo S. Coop. Educación Ambiental
Trasdeza Natur
Universidade de Vigo (UVigo)
Universidade de Santiago de Compostela
(USC)
Universidad Nacional Autónoma de
Nicaragua, León (UNAN León)
Verdegaia
Víctor Barro Casal
Vigo ciclábel
Voz Natura

07/ ONDE ESTIVEMOS

En Nicaragua En Honduras

08/ AS NOSAS CONTAS

Balance de Situación 2022

Amigas da Terra (Ourense)

Rúa Bedoia, 52ºD 32004 Ourense

Teléfono: [+34] 988 374 318

Amigas da Terra (Vigo)

Rúa Velázquez Moreno, 9 2º 36201 Vigo (Pontevedra)

Telefono: [+34] 986 229 089

www.amigasdaterra.net @Amigas.da.Terra.Galicia

@adtgalicia @amigasdaterra_galicia

Mobilizar, resistir, transformar

